ՀԻՄՆԱՎՈՐՈՒՄ
 « ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ¦ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Ընթացիկ իրավիճակը և իրավական ակտի ընդունման անհրաժեշտությունը, առաջարկվող կարգավորման բնույթը
	  Հայաստանի Հանրապետության 2023 թվականի պետական բյուջեի 1120 ծրագրի «31003․ Քրեակատարողական հիմնարկների շենքային պայմանների բարելավում» միջոցառմամբ նախատեսված է 642,098.6 հազ․ դրամ։ Նշված գումարից 600,000 հազ․ դրամը նախատեսված է նոր քրեակատարողական հիմնարկի կառուցման  նախագծանախահաշվային փաստաթղթերի ձեռքբերման /կատարող՝ Քաղաքաշինության կոմիտե/ և 42,098․6 հազ․ դրամը՝ գործող  4 քրեակատարողական հիմնարկների կապիտալ վերանորոգման նախագծանախահաշվային փաստաթղթերի ձեռբերման նպատակով /կատարող՝ Քրեակատարողական ծառայություն/։ 
	Հայաստանի Հանրապետության կառավարության 2022 թվականի դեկտեմբերի 29-ի «Հայաստանի Հանրապետության 2023 թվականի պետական բյուջեի կատարումն ապահովող միջոցառումների մասին» N 2111-Ն որոշման NN 9, 9.1 հավելվածներում սխալմամբ Քրեակատարողական ծառայության կողմից ձեռքբերվող նախագծանախահաշվային փաստաթղթերի կազմման թվաքանակը նշված է 1, իսկ Քաղաքաշինության կողմից ձեռքբերվողը՝ 4։ 
	Նախագծով նախատեսվում է ճշտել արդյունքային ցուցանիշները։

2․Նախագծի մշակման գործընթացում ներգրավված ինստիտուտները և անձինք․
	Նախագիծը մշակվել է Արդարադատության նախարարության կողմից։

3․Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտությունը 
ՀՀ կառավարության սույն նախագծի ընդունմամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:

4․Նախագծի ընդունման դեպքում լրացուցիչ ֆինանսական միջոցների անհրաժեշտության, պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման մասին.
ՀՀ կառավարության սույն որոշման նախագծի ընդունումը ՀՀ 2023 թվականի պետական բյուջեի եկամուտների և ծախսերի փոփոխության չի հանգեցնի:

5․Կապը ռազմավարական փաստաթղթերի հետ. Հայաստանի Հանրապետության վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ 	
Նախագիծը չի առնչվում Կառավարության 2021-2026թթ․ ծրագրի, ռազմավարական փաստաթղթերի հետ։

